
[᭔᭒ 42B]

᭔᭒

ᬫᬜ᭄ᬚᬦ᭄ᬫ᭞ᬓ᭄ᬭᬡᬬᬢᬦ᭄ᬧᬋᬫᬵᬢᬶ᭞ᬭᬶᬂᬓᬮᬶᬲᬗ᭄ᬳᬭ᭞ᬳᬫ᭄ᬩᬄᬲᬃᬯ᭄ᬯᬪᬹᬢᬵᬗ᭄ᬫᬲᬶᬦ᭄᭟᭕᭕᭟ᬦ᭄ᬤᬦ᭄ᬫᬗ᭄ᬓᬦᬮᬶᬂᬲᬂᬋᬱᬶᬫᬢᬗ᭄ᬕᬸᬳ᭞ᬲᬂᬓᬺᬡ᭄ᬡᬯᬯᬂᬦᬳᬸᬭᬶᬦ᭄᭞ᬰᬩ᭄ᬤᬫᬸᬦᬶᬯᬭ᭞ᬲᬶᬗ᭄ᬕᬶᬄᬧᬓᬸᬮᬸᬦ᭄ᬧᬗᭂᬫ᭄ᬧ᭄ᬯ

ᬦ᭄᭞ᬢᬸᬮᬸᬲᬦᬲᬶᬄᬲᬂᬋᬱᬶ᭞ᬦ᭄ᬤᬄᬢᬸᬢᬸᬭᬦ᭞ᬤᬾᬯᬜ᭄ᬚᬦ᭄ᬫᬫᬮᬶᬄᬫᬮᬶᬄᬫᬸᬮᬶᬄ᭟᭕᭖᭟ᬦᬮᬶᬂᬦᬶᬭᬲᬶᬦᬳᬸᬭᬦ᭄ᬤᬾᬲᬂᬋᬱ᭄ᬬ᭞ᬳᬳᬸᬫ᭄ᬳᬳᬸᬫ᭄ᬓᬶᬢᬓᬵᬮᬶᬄ᭞ᬲᬚ᭄ᬜᬵᬓᬸᬫᬯ᭄ᬭᬸᬳ᭞ᬭᬶᬳᬸᬮᬶᬄᬦᬶᬓᬂᬤᬾᬯᬦ᭄ᬮᬳ᭞

ᬬᬦ᭄ᬳᬦᬫᬸᬲᬮᬓᬯᬶ᭞ᬭᬵᬢ᭄ᬭᭀᬕᬲᬗ᭄ᬳᬭ᭞ᬓᬶᬢᬳᬯᬦᬦᬶᬂᬫᬸᬮᬶᬄ᭟᭕᭗᭟ᬦᬸᬗ᭄ᬬᬾᬂᬳᬭᬶᬪᬹᬯᬦᬓᬢ᭄ᬓᬾᬂᬩ᭄ᬭᬵᬳ᭄ᬫᬮᭀᬓ᭞ᬰ᭄ᬭᬫᬯᬲᬮᬫ᭄ᬧᬄᬳᬚᬶ᭞ᬥᬃᬫ᭄ᬫᬯᬗ᭄ᬰᬵᬬᬲ᭞ᬦ᭄ᬭᬸᬲᬶᬂᬓᬯᬶᬲ᭄ᬯᬃᬕ᭄ᬕᬭᭀ

ᬯᬡ᭞ᬧᬦ᭄ᬮᬲᬶᬓᬂᬤᬾᬯᬲᬫᬶ᭞ᬫᬸᬮᬶᬳᬾᬂᬲ᭄ᬯᬃᬕ᭄ᬕ᭞ᬬᬾᬓᬸᬓᬾᬗᭂᬢᬦᬮᬓᬶ᭞᭕᭘᭟ᬲᭀᬚᬃᬋᬱᬶᬓᬺᬱ᭄ᬡᬯᬯᬂᬳᬸᬫᬢᬸᬭ᭞ᬳᬗᭂᬦ᭄ᬢᬸᬮᬫᬶᬦ᭄ᬢᬓᬲᬶᬄ᭞ᬲᬶᬗ᭄ᬕᬶᬄᬲᬂᬧᬗᭂᬫ᭄ᬧ᭄ᬯᬦ᭄᭞ᬢᬸᬮᬸᬲᬦᬲᬶᬄᬳᬶᬭᬶᬗ᭄ᬯᬂ᭞

[᭔᭓ 43A]

ᬱᬱᬶᬧᬋᬂᬳᬫᬹᬓ᭄ᬢᬶᬳᬚᬶ᭞ᬭᬶᬂᬭᬵᬢ᭄ᬫᬥᬸᬭᬵ᭞ᬋᬱᬶᬦᬪᬾᬦᬶᬗ᭄ᬯᬂᬓᬮᬶᬄ᭟᭕᭙᭟ᬓᬢ᭄ᬓᬾᬂᬚᬕᬢ᭄ᬘᬮ᭄ᬯᬦᬶᬓᬂᬬᬥᬸᬧᬸᬭ᭞ᬲᬫ᭄ᬬᬦᬸᬗ᭄ᬲᬸᬂᬮᬸᬗ᭄ᬕᬸᬄᬋᬱᬶ᭞ᬋᬱᬶᬲᬹᬃᬬ᭄ᬬᬾᬂᬚᬕᬢ᭄᭞ᬲᬶᬦᬳᬸᬭᬦ᭄ᬤᬾᬫᬸᬦᬶᬦ᭄ᬤ᭄ᬭ᭞ᬮᬶᬗᬶᬭᬲᬵᬃ

ᬚ᭄ᬚᬯᬫᬦᬶᬲ᭄᭞ᬤᬸᬄᬓᬶᬢᬩᬧ᭞ᬳᬬ᭄ᬯᬲᬗ᭄ᬲᬬᬦᬶᬂᬳᬢᬶ᭟᭖᭐᭟ᬫᬗ᭄ᬓᬾᬩᬧᬧᬗ᭄ᬕᬶᬮᬢ᭠ᬦ᭄ᬢᬸᬢᬾᬂᬓᬶᬢ᭞ᬧᬦ᭄ᬩᬧᬲ᭄ᬫᬬᬭᬶᬂᬳᬭᬶ᭞ᬲᬶᬭᬂᬥᬃᬫ᭄ᬫᬤᬾᬯ᭞ᬓᭀᬦ᭄ᬫᬫᬶᬗ᭄ᬮᬯᬤᬾᬂᬓᬶᬢ᭞ᬬᬦ᭄ᬲᬵᬫ᭄ᬧᬸᬦ᭄ᬲᬶ᭠

ᬭᬕᬭᬾᬓᬶ᭞ᬬᬧ᭄ᬭᬬᬜ᭄ᬚᬦ᭄ᬫ᭞ᬩᬧᬫᬶᬮ᭄ᬯᬦᬹᬢ᭄ᬦᬤᬶ᭟᭖᭑᭟ᬫᬓᬚᬦ᭄ᬫᬗ᭄ᬓ᭄ᬯᬢ᭄ᬭᬶᬤᬤᬶᬢᬦᬬᬓᬶᬢ᭞ᬥᬃᬫ᭄ᬫᬤᬾᬯᬚ᭄ᬬᬾᬱ᭄ᬝᬦᬤᬶ᭞ᬩᬧᬫᬓᬭ᭄ᬯᬲ᭄ᬭᬬ᭞ᬬᬦ᭄ᬳᬦᬲᬸᬢᬦ᭄ᬢᬤ᭄ᬮᬳ᭞ᬍᬧᬦᬶᬂᬳᬲ᭄ᬢᬳᬘᬶᬭᬶ᭞ᬘᬧ᭄

ᬦᬫᬕᬤᬵ᭞ᬘᬧ᭄ᬲᬢ᭄ᬬᬓᬩᬧᬤᬤᬶ᭟᭖᭒᭟ᬭᬶᬩᬧᬫᭀᬮᬶᬳᬦᬫ᭄ᬩᬳᬾᬂᬓᬶᬢ᭞ᬲᬶᬮᬶᬄᬳᬸᬭᬸᬧᬦᬪᬓ᭄ᬢᬶ᭞ᬲᬵᬫ᭄ᬧᬸᬦ᭄ᬢᬢ᭄ᬭᬶᬕᬭ᭞ᬳᬦᬤᬾᬯᬧ᭄ᬭᬬᬵᬜ᭄ᬚᬦ᭄ᬫ᭞ᬭ᭄ᬯᬂᬧᬸᬮᬸᬄᬮᬶᬫᬚᬮ᭄ᬯᬶᬲ᭄ᬢ᭄ᬭᬶ᭞ᬤᬤᬶᬲᬸᬢ

